КОМИ РЕСПУБЛИКАЛÖН ОЛАНПАС

«Коми Республикалöн государственнöй канпас йылысь» Коми Республикаса Оланпасö вежсьöмъяс пыртöм йылысь

Примитöма Коми Республикаса 
Государственнöй Сöветöн                    2010 вося урасьöм тöлысь 9 лунö

1 статья. Пыртны «Коми Республикалöн государственнöй канпас йылысь» Коми Республикаса Оланпасö (Коми Республикаса Медвылыс Сöветлöн индöд-тшöктöмъяс, 1994, 6 №, 57 ст.; Коми Республикаса государственнöй власьт органъяслöн индöд-тшöктöмъяс, 1998, 4 №, 814 ст.; 2001, 1 №, 1499 ст.; 9 №, 1717 ст.; 2003, 10 №, 2752 ст.; 2004, 9 №, 3443 ст.; 2008, 4 №, 125 ст.; 9 №, 418 ст.) татшöм вежсьöмъяс:
1. 4 статьяын:
1) 2 пунктын «Коми Республикаса Юралысьлöн» кывъяс бöрын содтыны «Коми Республикаса Юралысьöс вежысьяслöн» кывъяс;
2) 6 пунктын «награднöй пасъяс вылын, а сiдзжö» кывъяс киритны;
3) 8 пунктын «Коми Республикалысь мудор индысь пасъясын.» кывъяс вежны «Коми Республикалысь мудор индысь пасъясын;» кывъясöн;
4) содтыны татшöм 9 пункт:
«9) морöсвывса пасъясын да на дорö эскöданпасъясын, Коми Республикаса почёт грамотаын, Коми Республикаса Юралысьöн либö Коми Республикаса Правительствоöн лöсьöдöм отличие пасъясын, Коми Республикаса Правительстволöн премияа лауреатъяслöн дипломъясын, Коми Республикаса олöмö пöртысь власьт органъясöн, Коми Республикаса законодательство серти котыртöм Коми Республикаса государственнöй органъясöн лöсьöдöм ведомственнöй наградаясын да индöм наградаяс дорö эскöданпасъясын.».
2. 5 статьяын:
1) 5 пунктын «Коми Республикаса меставывса асвеськöдлан органъяс.» кывъяс вежны «Коми Республикаса меставывса асвеськöдлан органъяс;» кывъясöн;
2) содтыны татшöм 6 пункт:
«6) муниципальнöй öтувъя предприятиеяслöн да муниципальнöй учреждениеяслöн бланокъяс вылын.».

2 статья. Тайö Оланпасыс вынсялö сійöс официальнöя йöзöдан лунсянь.

